
YENGIL SANOAT TARMOG’I BO‘LGAN TO*‘QIMACHILIK SANOATI TARIXI

Annotatsiya. Magolada Buxoroda yengil sanoat tarixi haqida ma lumotlar keltirilgan.
Buxoroda faoliyat yuritgan to’qimachilik sanoatining mustaqillik yillarida bir gator xorijiy
davlatlardan yengil sanoat uchun kerakli bo‘lgan to’quv dastgohlarining keltirilishi haqida
to xtalib o ‘tilgan. O ’zbekiston Respublikasida yengil sanoat sohasidagi bir gator ijobiy
o’zgarishlar Buxoro to’qimachilik sanoatiga ham ijobiy ta’sir ko’rsatgan. To qimachilik
sanoatida modernizatsiyalashuv jarayoni amalga oshirilgan. Rivojlangan xorijiy davlatlar bilan
vengil sanoatga kerakli bo’lgan asbob-uskunalarini savdosi haqida va to’qimachilik taraqqiyoti
sohalarida hamkorlik shartnomalari imzolangan. Keltirilgan ma’lumotlar qator adabiyotlar,
manbalar va suhbatlardan olingan ma’lumotlar asosida bayon etilgan.

Kalit so‘zlar: Buxoro, to‘gimachilik, ip-gazlama, hamkorlik, fabrika, loyiha, paxta,
majburiyat, mutaxassis, ishlab chiqgarish.

HUCTOPUS TEKCTUIBHOM IMPOMBIIIJIEHHOCTH KAK OTPACJIA JIETKOM
IMPOMBIIIVIEHHOCTH

Annomayun. B cmamve oanvl ceedenus o6 ucmopuu neckoii npomviutieHnocmu byxapuol.
bvino ommeueno, umo 3a 200bl He3A8UCUMOCIU MEKCMUNbHASA NPOMblUuLIeHHOCMb Byxapul
UMNOpMUPOBANa U3 psoa 3apyoedcHvlx CMpaH HeoOXooumvle O/ JIe2KOU NPOMbIULIEHHOCHU
mKaykue cmauku. Pao nosumuenvix usmenenuii 6 cekmope ne2kou npomvlutieHnocmu Pecnyonuxu
V3bexucman oxazanu nonoxdcumenbHoe iusHue U Ha MeKCMUIbHYI0 NpoMbluLieHHocmb byxapoi.
Texcmunvuas npomvluLieHHOCMb npemepnena npoyecc mooepruzayuu. Iloonucanwl coenauenus
C pa3suUmMvIMu 3apyOeHCHbIMU CIPAHAMU O MOP208iie 000PY008aAHUEM, HEOOXOOUMBIM 015 1e2KOU
NPOMBUUAEHHOCMU, U O  COmpYyOHUuYecmee 8  006aACMU  PA3BUMUSL  MEKCMUTbHOLL
npomvlunennocmu. Ilpeocmaesnennas ungopmayus 0CHOBAHA HA UHPOPMAYUU, NOTYYEHHOU U3
PAOA TUMePAmypHbIX UCTOYHUKOS, d MAK}CEe UHMEPBLIO.

Knwueswie cnosa: byxapa, mexcmunw, npadenue, koonepayus, ¢adbpuxa, npoekm, Xi0nok,
0053amenbCcmeo, CReyuaIucm, npou3eo0Cmeo.

HISTORY OF THE TEXTILE INDUSTRY AS A LIGHT INDUSTRY BRANCH

Abstract. The article provides information about the history of light industry in Bukhara.
The textile industry operating in Bukhara during the years of independence was characterized by
the import of weaving machines necessary for light industry from a number of foreign countries.
A number of positive changes in the light industry sector in the Republic of Uzbekistan also had a
positive impact on the Bukhara textile industry. The textile industry underwent a modernization
process. Agreements on the sale of equipment necessary for light industry and cooperation in the
field of textile development were signed with developed foreign countries. The information
provided is based on information obtained from a number of literature, sources and interviews.

Key words: Bukhara, textile, spinning, cooperation, factory, project, cotton, commitment,
specialist, production.

KIRISH

To‘gimachilik sanoati sohasida modernizatsiyalashuv bu — taraqgiyot talablariga muvofiq
yangi texnologik qurilmalarni olib kirish va iqgtisodiyotni barqaror sur’atlarda rivojlantirish,
mamlakatimizni dunyodagi taragqiy etgan mamlakatlar gatoriga olib chigish vositasidir.

30 Mustaqillikning dastlabki yillaridan mamlakat xo‘jaligini rivojlantirish uchun olib borilayotgan
iqtisodiy islohotlar to‘qimachilik sanoatida ham joriy etildi. Buxoroda to‘qimachilik sanoatining
hududiy tarmoglari tashkil etildi [1]. 1991-yil 18-noyabrda qabul qilingan “Mulkni davlat
tasarrufidan chiqarish va xususiylashtirish to‘g’risi”da va 1994-yil 16-martda “Mulkni davlat
tasarrufidan chiqarish va xususiylashtirish jarayonini to‘g’risida”gi farmoniga ko‘ra o‘rta va yirik
to’qimachilik kombinatlari tashkil etildi.

Buxoro to’qimachilik kombinati va tumanlardagi filliallari 1994 — yildan boshlab xorijiy
davlatlar bilan hamkorlik shartnomalari asosida yangi texnologiyalarni olib kira boshladi.
To’qimachilik sanoatiga yangi texnologiyalarning kirib kelishi yangi ish o’rinlarini tashkil
etilishiga olib keldi.

ADABIYOTLAR TAHLILI VA METODLAR

Mustagqillik yillarida Buxoro to‘qimachilik sanoatini ustuvor rivojlantirishga katta
ahamiyat berilib, ichki va xorijiy investitsiyalardan samarali foydalanish, yangi to’qimachilik
korxonalarini qurish, eskilarini gayta jihozlash, zamonaviy texnologiyalarni joriy etish,
korxonalarda mulk shakllarini o‘zgartirish, sanoatning barqaror rivojlanishini ta’minlash kabi
jarayonlarga e’tibor qaratilganlik jihatlari ilmiy tahlil qilindi.

Buxoro viloyati to‘gqimachilik sanoatidagi modernizatsiyalashuv jarayonlari haqida
ma’lumotlar haqida qo‘shimcha ilmiy izlanishlar olib borishni talab gilinadi. Va, aynan shu
maqolada Buxoro to’qimachilik sanoatidagi tahlil gilinmagan jihatlar o’rganilib ilmiy tahlilda
yozildi.

Magqolani yoritishda Buxoro to’qimachilik sanoati sohasida ishlagan rahbar kadrlar va
ishchilarning suhbatlaridan olingan ma’lumotlardan, ya’ni suhbat metodidan foydalanildi. Maqola
bayonida matbuot materiallaridan, arxiv materiallaridan va bevosida Buxoro shahrida va
tumanlarida ishlab chiqgarish jarayonlari olib borilayotgan fabrikalardagi arxiv ma’lumotlari ilmiy
va giyosiy tahlil gilish metodlari asosida yoritildi.

Tahlil usullari. Magolada tarixiy-xronologik, vorisiylik va izchillik, qgiyosiy-tarixiy tahlil kabi
ilmiy tadqgigot usullardan foydalanilgan. Tadgigotda tarixiylik va xolislik kabi imiy tadgiqot
usullaridan foydalanildi

NATIJALAR VA MUHOKAMA

1992-yil O‘zbekiston Respublikasining “Tashqi iqtisodiy faoliyati to‘g’risida”gi va “Xorijiy
investorlar huquglarining kafolatlari va ularni himoya gilish chora-tadbirlari to‘g’risida”gi
gonunlar gabul qilingan. Bu qonunlar o‘z navbatida Buxoro to‘gimachilik sanoatida tub
o‘zgarishlar yuzaga kelishiga sabab bo‘ldi.

O‘zbekistondagi to‘qimachilik sanoati korxonalaridagi dastgohlar talab darajasiga javob
bermaganligi, ma’nan eskirganligi sababli, korxonalarni texnik jihatdan qayta qurish va
rekonstruksiya qgilish zaruriyati yuzaga chiqdi. Buxoro igtisodiyotini rivojlanishida to‘qimachilik
sanoatidagi tarmoqlarini yangi texnika va texnologiya bilan ta’minlab butun jahon bozori
mahsulotlari bilan raqobatlasha oladigan tovarlar ishlab chiqarishiga e’tibor qaratildi. Natijada,
aholining ish bilan ta’minlanish darajasi va moddiy farovonligini oshirishda ham muhim ahamiyat
kasb etdi. Navbatdagi bosgich Buxoro to‘qimachilik sanoatini rivojlantirishning asosiy
yo‘nalishlaridan biri zamonaviy texnika va texnologiyalar bilan jihozlash bilan birga, jahon
to‘qimachilik korxonalari bilan hamkorlikni kengaytirishga qaratildi. O°zbekiston to‘qimachilik
sanoatida keng imkoniyatlar yaratish magsadida yurtimiz fabrikalarida AQSh, Italiya, Turkiya,
Pokiston, Hindiston, Koreya va Chexiya firmalari bilan hamkorlikda ip-gazlama ishlab
chigaradigan qo‘shma korxonalar tashkil etildi. [2]

Yuqorida ta’kidlangan fikrlarning tasdig’i sifatida 1993-1994-yillarda chet el ilg’or
to‘qimachilik texnologiyalari Buxoro ip-gazlamalar ishlab chiqgarish birlashmasiga keltirilgan.
O‘zbekiston Respublikasi Davlat mulk qo‘mitasining 1994-yil 11-iyuldagi 11-son buyrug’iga
asosan Buxoro ip-gazlamalar ishlab chigarish birlashmasi Buxoroteks OAJga aylantirilgan.
Buxoroteks ochiq aksiyadorlik jamiyati O‘zbekiston Respublikasi davlat nazorat qo‘mitasining
1994-yil 10-avgustdagi 513-sonli buyrug’i bilan Buxoropaxta uyushmasi negizida tashkil
etilgan.[3]

1994-yilda Buxoroteks o‘z mablag’lari hisobiga, dunyoning eng nufuzli to‘qimachilik
mashinalari ishlab chiqaruvchi Shveysariyaning “Riter” firmasidan 2597 ta avtomatik tizimli
yigiruv urchug’i, “Beninger” firmasining tandalash mashinasi, Olmoniyaning “Zukker Myuller”
firmasining ohorlash mashinasi va to‘quv dastgohlari keltirib o‘rnatilgan. Bu texnologiyalar
kimyoviy elementlar darajasini to‘g’ri tagsimlagan, ishlab chigarish unumdorligini oshirgan va
mahsulot sifatini dunyo bozoridagi mahsulotlar bilan raqobat qila olishini ta’minlagan.
To‘gimachilik sanoatida 1991-1995-yillar mobaynida gayta loyihalash va korxonalarni moddiy
rag’batlantirish davom etgan.

Buxoroteks 1994-yil zamonaviy to‘quv dastgohlari o‘rnatilgandan so‘ng jahon andozalariga
mos ragobatbardosh va sifatli mahsulotlar ishlab chigarila boshlagan. Respublikada 1996-yil
yengil sanoatni rivojlantirish va mahalliy yengil sanoatga juda katta e’tibor garatilgan bir davrda
Buxoroteks korxonasi mahsulot ishlab chiqarish bo‘yicha yetakchi o‘rinlarga ko‘tarilgani uchun
“Oltin globus” xalqaro mukofoti bilan taqdirlangan [4].

Buxoroteks mamlakatimizdagi eng yirik sanoat korxonasi to‘qimachilik sohasining
yetakchilaridan biriga aylangan. 1995-1999-yillarda O‘zbekistonda faoliyat yuritayotgan qo‘shma
korxonalar, ularning investitsiya hajmi va ishlab chigarish quvvatlari chet el investitsiya hajmi
bo‘yicha eng ko‘p paxta tolasidan ip yigirilgan va gazlamalar ishlab chigarilgan [5].

Buxoroteks bilan Shveysariyaning “Riter” kompaniyasi o‘rtasida iqtisodiy hamkorlik
o‘rnatilgan bo‘lib, 1997-yil aprel oyida uskunalarni montaj gilish ishga tushirish va ip ishlab
chigaruvchi uskunalarni yetkazib berish uchun giymati 5.04 min Shveysariya franki hisobida
shartnoma tuzilgan. Buxoroteksda Shveysariyaning “Riter” firmasining avtomatik yigiruv tizimi
o‘rnatilishi, korxonada yugqori sifatli dunyo andozalari talabiga javob beradigan mahsulot ishlab
chiqarish bilan birga, barcha mashina va qurilmalar kompyuterlar bilan jihozlangan va jarayonlar
avtomatik boshgarilgan [6].

Shveysariyaning “Riter” firmasidan avtomatik yigiruv mashinasini ishlatishni o‘rgatish
uchun malakali mutaxassislar ham kelishgan. Shveysariyada ishlab chigarilgan texnologiyalarni
ish uslubini o‘rgatuvchi mutaxassislar Buxoroteks fabrikalari bilan hamkorlik o‘rnatib, o‘z
tajribalarini birinchi yigiruv-to‘quv fabrikasining masteri R.S. Salomovaga va yigiruvchi-
to‘quvchi gizlarga yigiruv mashinalarini ishlatishni o‘rgatgan [7].

Buxoro to‘qimachilik sanoati fabrikalarining xorijiy hamkorlar bilan olib borilgan faoliyati
import uskunalarning texnik imkoniyatlaridan samarali foydalanish va hamkorlik alogalari yo‘lga
qo‘yilgan. Buxoroteksning umumiy maydoni 76 gektardan ortig bo‘lgan 60 gektari ishlab
chigarishga moslashtirilgan. Birinchi yigiruv-to‘quv va ikkinchi yigiruv-to‘quv, ip-bo‘yash va
pardozlash fabrikalari ketma-ket joylashganligi uchun Buxoroteksda texnologiyalarni o‘rnatish,
nazorat gilish va ishlash jarayonida masofadan yutgan. To‘qimachilik sanoat majmuasining
shimoliy qgismida yordamchi binolar va inshootlar joylashgan. Fabrikalar o‘rtasidagi yo‘l va
yo‘laklarni bog’lash maqgsadida, hududda avtomobil yo‘llari, piyodalar yo‘laklari va asosiy yo‘llar
asfalt-beton goplamalar bilan goplangan. Ishlab chigarish jarayoni va ishchilar uchun qulayliklar
yaratilgan.

To‘lgin Hikmatovich Barakayev bilan suhbat chog’ida aytilgan ma’lumotlarga ko‘ra,
ishchilarning olgan oylik maoshlari 1989-1994-yillarda 120 so‘mdan 300 so‘mgacha bo‘lib,
ishchilar uchun yaratilgan sharoitlar ham yaxshi bo‘lgan. Birinchi yigiruv-to‘quv fabrikasida
1994-2000-yillarda 5 ming 854 kishiga oylik maoshi yozilgan. To‘quvchilarga ish tajriba va
soatiga qarab 140 so‘mdan 240 so‘mgacha berilgan. Hisobchiga 140 so‘m, kombinat direktori
270-300 so‘m va yana ishchilarning ish sur’atlariga qarab yilida 4-5 marta mukofot pullari
berilgan[8].

Buxoro to‘qimachilik sanoati 1991-2000-yillarda viloyat iqtisodiyotida yetakchi o‘rnini
egallagan. Xomashyoning yetarli bo‘lishi, raqobatlasha oladigan texnologiyalar mavjudligi va ish
tajribasiga ega malakali kadrlarning mavjudligi to‘qimachilik sanoati rivojiga sabab bo‘lgan.
1997-yilda janubiy-shargiy Osiyoda boshlangan iqtisodiy ingiroz sharoitida respublika yengil
sanoati jahon bozorida o‘zining mustahkam o‘rniga ega bo‘lgan. Buxoroteksda ishlab chiqarish
hajmi va eksportga mahsulot sotish miqdori ko‘paygan. Yevropada paxta tolasini qayta ishlashda

32 xarajatlarning doimiy oshib borishi va yerlarning gimmatligi, to‘qimachilik sanoat

korxonalarining inqiroziga sabab bo‘lgan. 1997—2000-yillarda ushbu omillar sabab investorlarni
O‘zbekistonga jalb qilish imkoniyatlari bir muncha kengaydi. To‘qimachilik sanoati mustaqillik
yillarida respublika iqtisodiyotining yetakchi tarmoglaridan biriga aylanganligi sababli,
shuningdek, Buxoroteksda texnik va texnologik qayta jihozlash ishlari samarasi o‘laroq
to‘qimachilik salohiyatida o‘sish tendensiyalari kuzatildi.

Buxoroteks mahsulotlarining asosiy iste’molchilari “O‘zbekyengilsanoat” uyushmasi, MDH
va uzoq xorij bozorlari bo‘lgan. Yuk tashish asosan avtomobil transportida va temir yo‘l orqali
amalga oshirilgan. Asosan 1994-2000-yillarda pardozlangan ip-gazlama, sochig, tayyor kiyim-
kechaklar va eksportbop kiyimlar ishlab chigarilgan.

Buxoroteks to‘qimachilik sanoatida yordamchi tarmogqlar ham muhim o‘rin egallagan.
Muhandislik yordami bu —issiglik ta’minoti manbai “Buxoroenergomarkaz” korxonasi
hisoblanadi. To‘gimachilik sanoatining muhim tarmoqlaridan yana biri suv bo‘lib, maishiy ishlab
chiqarish ehtiyojlari uchun issiq suv ishlatilgan. Yillik elektr energiya iste’moli 125978 t.kvt.soat
bo‘lgan Buxoroteksning elektr ta’minoti Buxoro elektr tarmoqlari korxonasi balansida bo‘lgan.
Elektr energiya Buxoroteksdagi dastgohlarni harakatini ta’minlovchi asosiy quvvati hisoblangan
[9]. Buxoroteksda gaz ta’minoti bo‘yicha 4 ta gaz tagsimlash bo‘limi mavjud bo‘lib, gaz binoda,
pardozlash fabrikasining texnologik ehtiyojlarida, ta’mirlash mexanika zavodida hamda
oshxonalarda ishlatilgan. Suv ta’minoti va kanalizatsiya bo‘yicha 4 ta suv ta’minoti tizimi
o‘rnatilgan. Asosan suvdan kunlik ehtiyojda, yong’inga garshi, texnologik etiyojlar uchun ishlab
chiqgarish qurilmalarida va sigilgan havoni sovutish uchun foydalanilgan. Kuniga o‘rtacha iste’mol
suv 16000 m® ni tashkil etgan. To‘gimachilik sanoatida suvlar zararsizlantirilib paxta tolalariga
yuborilgan.

Ishlab chiqarishdagi asosiy majmua bo‘lgan birinchi yigiruv-to‘quv va ikkinchi yigiruv-
to‘quv fabrikalariga 1998-2000-yillarda “Xakoba” (Germaniya), “Beninger” (Shveysariya),
“Eliteks” (Chexoslovakiya) kabi yangi texnologiyalar o‘rnatilgan bo‘lib, yiliga 30 ming
tonnagacha paxta tolasi gayta ishlangan. Buxoroteks tomonidan MDH respublikalari va uzoq
xorijdan yordamchi materiallar, ehtiyot qismlar, kimyoviy moddalar, bo‘yoqlar (90 foizga yaqin)
import qilingan. Ish o‘rinlar soni 2004-yil 1-yanvar holatiga 12762 ta kishini tashkil etgan,
jumladan, rahbarlar 342 ta, mutaxassislar 135 ta, xodimlar 66 ta va ishchilar 12219 ta kishini
tashkil etgan [10].

Bozor munosabatlari sharoitida Buxoroteks jamoasi ishlab chigarish faoliyatini
takomillashtirish, iste’molchilar o‘rtasida talab yuqori bo‘lgan mahsulotlar ishlab chiqarishni
ko‘paytirish va assortimentini kengaytirish borasida yanada faol mehnat gilgan. To‘qimachilik
ishchilari o°z ishlarini yaxshi ko‘rsatkichlar bilan yakunlashi ma’lumotlarda o‘z tasdig’ini topgan.
2000-yil sakkiz oyda tovar ishlab chigarish rejasi 24,3 milliard bo‘lgan, lekin hajmi 29,5 milliard
so‘mdan ortiq mahsulot ishlab chiqgarilgan. Buxoroteks korxonasida eksport-import salohiyati
muntazam oshirib borilgan. Buxoroteksning ko‘p mamlakatlarda joylashgan savdo markazlari
bo‘lgan va mana shu sakkiz oy davomida, 2000-yilning noyabr oyigacha 6 million AQSh
dollaridan ortiq matolar, momiq sochiglar eksport gilingan. Import gilingan inventarlari hajmi esa
bir million dollarga teng bo‘lgan.

Buxoroteks o‘z filiallariga to‘la moliyaviy mustaqillik berish bilan birga, ularning targalib
ketmasligi uchun o‘z tasarrufida qoldirgan. Buxoroteks filiallarga ilg’or chet el texnologiyalarini
kiritish va investorlarni jalb etish ishlari ham olib borilgan. Bunday boshgarish tizimi yaxshi
natijalar bergan. Buxoroteks tomonidan tashkil etilgan qo‘shma fabrikalar tumanlarda faoliyat
yuritib, aholini ish bilan ta’minlash va O‘zbekiston iqtisodini rivojlanishida o‘z hissasini qo‘shgan.
G’ijduvon yigiruv-to‘quv fabrikasida 1995-yil A.S. Islomovga fabrikani boshqarish vazifasi
topshirilgan. 1995 — 2000-yillar davomida bozor iqtisodiyoti talabidan kelib chiqib, fabrikani
rivojlantirish uchun davlatdan katta kredit olingan. Bu mablag’lar o‘z navbatida qo‘shimcha ish
o‘rinlari va yangi zamonaviy texnikalarni olib kelinishiga sarflangan.

Qorako‘lteks O‘zbekiston-Amerika qo‘shma korxonasi 2001-yili mart oyida ishga
tushirilgan bo‘lib, ushbu loyiha asosida paxtadan sifatli ip-kalava ishlab chiqaruvchi. Qorako‘lteks



1(18)2025 ""Pedagogik akmeologiya™ xalgaro ilmiy-metodik jurnali

qo‘shma korxonasi yiliga 3800 tonna yuqori sifatli, dunyo bozorida raqobatbardosh paxta
tolasidan ip ishlab chiqarish rejalashtirilgan. Ko‘p yillar davomida iqtisodiy o°zgarish jarayonlari,
Qorako‘lteks O‘zbekiston-Amerika qo‘shma korxonasini bankrot holatiga tushib qolishiga olib
keldi. 2007-yil AQShdagi “Delfi” LLS kompaniyasi Qorako‘lteksning bo‘sh yotgan binolaridan
birida, xomashyodan tayyor mahsulot ishlab chigarish uchun “Poykent Tekstil” fabrika tashkil
etgan. Bu yerda futbolka, mayka, ichki kiyim, bolalar va kattalar uchun keng turdagi mahsulotlar
ishlab chiqarilgan. Qorako‘lteks moliyaviy muammolari sababli byudjet to‘lovlaridan ancha
qarzdor bo‘lib qolgan. Mamlakatimiz tomonidan yengil sanoatning rivojlantirishda, ishlab
chigarilgan chora tadbirlar amalga oshirila boshlagan. Yengil sanoatning rivojlanishi
Qorako‘lteksga ham taallugli bo‘lib, olingan kreditning muddatini 10 yilga uzaytirib berilgan.

2007-yillarda Poykent Tekstilning ko‘rsatkichlari ijobiy tomonga o‘zgarib, Poykent Tekstil
fabrikasi MDH mamlakatlariga va boshga xorijiy davlatlariga 1,5 million AQSh dollari migdorida
mahsulot eksport qilgan. Mahsulotni tayyorlashda 400 dan ortiq yigiruvchi, to‘quvchi, pilliklovchi
va chilangar ustalar mehnat gilganlar.

Olot to‘quv fabrikasiga Abdunazarov Jumanazar Xudoynazarovich 1998-yildan boshlab
rahbar etib tayinlangan. Olot to‘quv fabrikasi 2000-yillarga kelib, ishlab chigarilgan mahsulotni
jahon bozorida sotish uchun xorijdan investitsiya Kiritib, Shveysariyaning Riter to‘qimachilik
fabrikalari bilan shartnomalar tuzishni boshlagan. Buxoroteks tomonidan 2001-yil MChJ shaklda
Olotteks qo‘shma korxonasi tashkil etilgan. Olotteks korxonasi o‘zining ishlab chiqarish
faoliyatini, 2003-yil iyul oyidan boshlagan va Olot to‘quv fabrikasining nomi o‘zgartirilib,
Olotteks O‘zbekiston Shveysariya qo‘shma korxonasiga aylantirilgan. Xorijiy investorlar ulushi
51% va Buxoroteks hissadorlik jamiyati ulushi 49 % ni tashkil gilgan. Xorijiy investorlar ulushi
hisobiga 96 dona zamonaviy to‘quv mashinalari fabrikaga keltirilgan. Asaka bankidan 4,5 million
dollar kredit olinib, Germaniyaning Truchler firmasidan ip-yigiruv mashinalari keltirilgan.
Zamonaviy ip-yigiruv mashinalarida sifatli xorijoop ishlab chigarilgan mahsulotlar, xorijiy
xaridorlarning e’tiborini torta boshlagan. Olotteks qo‘shma korxonasining ishlab chiqargan
loyihasini amalga oshirishda yetti million AQSh dollari sarflangan. Ishlab chigarilgan loyiha
amalda qo‘llanilishi bilan ip-kalava va gazlamalar ishlab chigarish yanada ortgan. Yigiruv-to‘quv
jarayonida turli tolali paxta iplari qayta ishlanib, bo‘yash va pardozlash jarayonlaridan keyin
tayyor holatga keltirilgan. Jahon talablariga mos keladigan sochiglar, eni 90 sm dan 168 sm gacha
bo‘lgan matolar ishlab chigarilgan. Ushbu ishlab chigarish mahsulotlari jahon bozorida sotish
uchun mo‘ljallangan. Ishlab chiqarilgan mahsulotlari Belgiya, Germaniya, Polsha va Shveysariya
mamlakatlariga eksport gilina boshlagan.

XULOSA

Xulosa qilib aytganda, Buxoro to‘qimachilik kombinati jamoasi uzoq yillar nafagat
mamlakatimizda, balki xorijda ham ishonchli biznes hamkor sifatida yuqori o‘rinda bo‘lgan.
Mustaqilligimizning dastlabki yillarida “Kichik va xususiy tadbirkorlikni rivojlantirishni
rag’batlantirish” to‘g’risidagi gator gonun va farmonlar gabul gilingan. Buxoroda jahon
tajribalaridan kelib chiqib, tashkil etilgan kichik xususiylashtirilgan to‘qimachilik korxonalari
Buxoroteks bilan shartnoma asosida tayyor mahsulot ishlab chiqara boshlagan.

Mustaqillik yillarida Buxoroteks yangi tarixiy bosqichga ko‘tarildi. Buxoro to‘qimachilik
sanoatida xorijiy sarmoyalarga yo‘l ochilgan va kichik xususiylashtirishga keng imkon yaratilgan.
Xorijiy davlatlardan zamonaviy to‘qimachilik dastgohlari olib kelindi. Shveysariya, Germaniya,
AQSh, Pokiston, Fransiya va Hindiston bilan hamkorlikda Buxoroteks va uning filiallaridagi
fabrikalarda ishlab chiqarish yaxshi yo‘lga qo‘yilgan.

